
interlocution s Conversation, discussion.

interlocutor s (lat. inter, e loqui, parlar) Partenario de conversatio

interlocutoriadj Der. Relative al decision judiciari que, avante statuar sur le fundo, ordina mesuras proprie a preparar le solution del  affaire: judicamento/sententia ~.

+ interlope adj (angl. interloper, nave trafficante in frauda) Equivoc, dubitose, suspecte: personage ~; illegal: commercio ~, nave ~.

interloquer (-loqui-/-locut-) v (lat. interloqui, interrumper) Mitter in embarasso per un effecto desurprisa: iste responsa le ha interloquite. Der. Submitter a un interlocution.
De hic: interlocution; interlocutor; interlocutori

interludio s Mus. Divertimento musical; intermedio. TV: Pause filmic.

interlunio s Periodo de interlunar.

intermaxillar adj Anat. Situate inter le maxillas: osso ~.

+ intermediar v Ager qua mediator. (nd. tussenbeide komen...)

intermediari adj (lat. inter, e medius, que es in le medio) Que es inter duo, que tene le medio: spatio ~, epocha ~, position ~, tempore ~, solution ~, forma ~, commercio ~, sono ~, color ~, phase ~, station ~, hora ~, osso ~, generation ~, qualitate ~, stato ~, mesura ~, producto ~, stadio ~.

intermediario s Persona qui se interpone: servir de ~.

intermedie adj Intermediari, intermediate: epocha ~, position ~, commercio ~, tempore ~, sono ~, color ~, strato ~, spatio ~, hora ~, osso ~, phase ~, solution ~, forma ~, copia ~, station ~, atterrage ~, arbore ~, porta ~, porto ~, qualitate ~, mesura ~, climate ~, proposition ~, stadio ~.
De hic: intermediari-intermediario; intermedio

intermedio s (ital. in le medio, del lat. intermedius, que es in medio. Theatr. Interacto, divertimento inter duo pecias de representation theatral: ~ comic, tempore intermediari.

intermezzo s (parola ital.) Mus. Pausa, interacto.

interminabile adj Que dura multo longe tempore: attender ~, conversationes ~, discussion ~, labor/travalio ~.

+ interministerial adj Relative a plure ministros o ministerios.

intermiss vide intermitter

intermission s Synonyme de intermittentia.

intermittente adj (del lat. intermittere, discontinuer) Que se arresta e se reprende per intervalos: Med.: pulso ~, febre ~, lumine/luce ~, friction ~, lampa ~, signal ~, fonte ~, travalio ~, exopero ~, esugavitros ~.

intermittentia s Character de lo que es intermittente ~ del pulso.

intermitter (-mitt-/-miss-) v Interrumper, repetar con intermittentia.
De hic: intermittente-intermittentia; intermission

+ intermolecular adj Que es inter le moleculas: spatio ~, fortias ~, interaction ~.

+ intermunicipal adj Que concerne le reportos inter plure municipios.

intermuscular adj Situante inter le musculos.

internamento s Action de internar, su resultato: campo de ~ /prisioneros.

internar v Privar de libertate sin motivo de ordine penal: ~ un adversario politic, ~ in un asylo de alienatos.

+ internation s Internamento.

international adj Que ha loco, que se passa inter nationes: match ~, arbitrage ~, traino ~, conferentia ~, derecto ~, derecto que rege le reportos de nation a nation.

+ international s Sportsman qui representa su pais in le probas international.

internationalisar v Donar un character international: ~ un zona/un territorio, ~ un debatto.

internationalisation s Action de render international; su resultato.

internationalismo s Doctrina secundo le qual le diverse interesses national debe esser subordinate a un interesse general supranational.

internationalista s Partisano del internationalismo.

